
 

ᐊᐱᖅᓱᖅᑕᐅᑲᑕᖃᑦᑕᖅᑐᑦ 

ᐃᑯᒻᒪᖅᑯᑎᓕᐅᕈᓐᓇᓂᕐᒧᑦ 

ᐱᓕᕆᔾᔪᑎᑦ  

  

 

ᓱᓇᐅᕙ ᓯᕿᓐᖑᔭᐅᔭᒃᑯᑦ ᐃᑯᒻᒪᖅᑯᑎᓕᐅᕈᓐᓇᓂᕐᒧᑦ? 

ᐃᑯᒻᒪᖅᑯᑎᓕᐅᖃᑦᑕᕈᓐᓇᖅᑎᑕᐅᔪᐃᑦ ᖁᓪᓕᒃᑯᑦ ᐱᔨᑦᑎᖅᑕᖏᑦ ᓇᒻᒥᓂᖅ ᐃᑯᒻᒪᖅᑯᑎᓕᐅᖏᓐᓇᕈᑎᒥᓂᒃ 

ᐊᑐᓐᖏᑕᒥᓂᓪᓗ ᖁᓪᓕᒃᑯᑦ ᐅᐊᔭᖏᓐᓄᐊᖅᑎᑦᑎᒍᓐᓇᕋᔭᖅᐳᑦ ᐃᑯᒻᒪᖅᑯᑎᓕᐅᕐᓂᕐᒧᑦ ᐅᑎᕐᕕᐅᓗᑎᑦ 

ᐊᑭᓕᐅᑎᒋᕙᑦᑕᖏᓐᓄᑦ. 

ᑭᒃᑯᑦ ᖁᓪᓕᒃᑯᑦ ᐃᑯᒻᒪᖅᑯᑎᓕᐅᕐᓂᕐᒧᑦ ᐱᓕᕆᔾᔪᑎᒦᖃᑕᐅᒍᓐᓇᖅᐸᑦ? 

ᐃᒡᓗᖃᖅᑐᐃᑦ ᓄᓇᓕᓐᓂ ᐊᒻᒪ ᓄᓇᓕᓐᓂ ᒐᕙᒪᒋᔭᐅᔪᑦ ᐊᑐᓂ ᓄᓇᓕᓐᓂ ᐱᓕᕆᖃᑕᐅᔪᓐᓇᖅᐳᑦ 

ᑕᒪᑐᒪᓂ. 

ᖃᖓ ᐃᑯᒻᒪᖅᑯᑎᓕᐅᕈᓐᓇᕈᑎᒃ ᐱᒋᐊᕐᓂᐊᖅᐸ?  

ᖁᓪᓕᒃᑯᑦ ᕿᒥᕐᕈᕙᓪᓕᐊᓯᒋᐊᕐᓂᐊᖅᐳᑦ ᐃᑯᒻᒪᖅᑯᑎᓕᐅᕈᑎᖃᕈᒪᓂᕐᒧᑦ ᑕᑕᑎᖅᑕᐅᔪᒥᓂᕐᓂᑦ ᐅᑐᐱᕆ 2, 

2017 ᐱᒋᐊᕐᓗᓂ. ᑐᒃᓯᕋᖅᑐᐃᑦ ᖃᐅᔨᒃᑲᖅᑕᐅᒐᔭᖅᐳᑦ ᐊᖏᖅᑕᐅᓂᕐᒪᖔᑕ ᐋᒡᒑᖅᑕᐅᓂᕐᒪᖔᑕᓘᓐᓃᑦ 

ᑕᑕᑎᕈᑎᖏᑦ ᕿᒥᕐᕈᔭᐅᓚᐅᖅᑎᓪᓗᒋᑦ.  

 

ᖃᓄᖅ ᐃᑯᒻᒪᖅᑯᑎᓕᐅᕈᓐᓇᖅᑎᑕᐅᔪᐃᑦ ᐊᑭᓕᖅᑕᐅᒐᔭᖅᐸᑦ ᐃᑯᒻᒪᖅᑯᑎᓕᐅᖅᑕᒥᓂᒃ ᐅᐊᔭᓄᓪᓗ 

ᑐᓐᓂᕆᓂᖏᓐᓄᑦ?  

ᐃᑯᒻᒪᖅᑯᑎᓕᐅᖅᑐᑦ ᐊᑭᓕᕆᐊᓕᒻᒥᓄᑦ ᐊᑭᑭᓪᓕᒋᐊᖅᑕᐅᒐᔭᖅᐳᑦ ᐃᑯᒻᒪᖅᑯᑎᓕᐊᒥᓂ ᖁᓪᓕᒃᑯᑦ 

ᐅᐊᔭᖏᓐᓄᐊᖅᑎᑕᒥᓂᒃ. ᖃᖓᑐᐃᓐᓇᖅ ᐊᑭᓕᕆᐊᓕᑦᑕᖃᕌᖓᑦ ᐃᑯᒻᒪᖅᑯᑎᓕᐅᖅᑐᖅ 

ᐃᑯᒪᓕᐅᕐᓂᖅᓴᐅᓐᓂᕈᓂ ᖄᖏᐅᑎᔪᒥᒃ ᐊᑐᖅᑕᒥᓂᒃ, ᐊᑐᒃᑲᓐᓂᖅᑎᑕᐅᕙᑉᐳᑦ ᐊᒥᐊᒃᑯᔭᒥᓂᒃ 

ᐃᑲᕐᕋᑎᒎᖓᓗᑎᒃ. ᑮᓇᐅᔭᓕᕆᓂᐅᑉ ᐊᕐᕌᒍᐊᑕ ᐃᓱᐊᓂ (ᒫᑦᓱ 31 ᑕᒫᑦ) ᐅᑎᕐᕕᐅᒐᔭᓐᖑᐊᖅᑐᓕᒫᑦ 

ᐱᑕᖃᕈᓐᓃᖅᑎᑕᐅᕙᓐᓂᐊᖅᐳᑦ.  

ᖃᓄᖅ ᐊᖏᑎᒋᓛᒥᒃ ᐃᑯᒻᒪᖅᑯᑎᓕᐅᕈᑕᐅᖏᓐᓇᕈᓐᓇᖅᑐᑦ ᐱᔪᓐᓇᖅᑎᑕᐅᕙᑦ ᑕᕝᕙᓂ? 

ᐊᖏᑎᒋᓛᖅ ᐱᔪᓐᓇᖅᑎᑕᐅᔪᖅ ᐃᑯᒻᒪᖅᑯᑎᓕᐅᕐᓂᖃᕐᓂᒃᑯᑦ 10 ᑭᓗᐊᖑᕗᑦ (kilowatts).  

  



 

ᐊᐱᖅᓱᖅᑕᐅᑲᑕᖃᑦᑕᖅᑐᑦ 

ᐃᑯᒻᒪᖅᑯᑎᓕᐅᕈᓐᓇᓂᕐᒧᑦ 

ᐱᓕᕆᔾᔪᑎᑦ  

  

 

ᑭᓲᕙᑦ ᐃᑲᔫᑎᐅᕙᑦ ᐃᑯᒻᒪᖅᑯᑎᓕᐅᕈᓐᓇᖅᑎᑦᑎᓂᒃᑯᑦ?  

ᐃᑯᒻᒪᖅᑯᑎᓕᐅᕈᓐᓇᖅᑎᑦᑎᓂᖅ ᐱᔨᑦᑎᕋᖅᑕᐅᔪᓄᑦ ᐃᑯᒻᒪᖅᑯᑎᓕᐅᕈᓐᓇᕈᑕᐅᕗᖅ 

ᐊᑐᓐᖏᓐᓂᖅᓴᐅᒍᑕᐅᓗᓂᓗ ᖁᓪᓕᒃᑯᑦ ᐃᑯᒻᒪᖅᑯᑎᓕᐊᕆᕙᑦᑕᖏᓐᓂᒃ. ᓂᕆᐅᒋᔭᐅᕗᕐᓗ ᖁᓪᓕᒃᑯᑦ 

ᐊᑐᓐᖏᓐᓂᓴᐅᓚᕿᒐᔭᖅᑐᖅ ᐅᖅᓱᐊᓗᒻᒥᒃ ᐳᔫᖅᑎᑦᑎᓐᖏᓂᖅᓴᐅᓗᑎᓪᓗ. 

 

ᐃᑯᒻᒪᖅᑯᑎᓕᐅᕈᓐᓇᕐᓂᖅ ᐊᑐᐃᓐᓇᐅᕙ ᓄᓇᕘᓕᒫᒥ? 

ᐃᑯᒻᒪᖅᑯᑎᓕᐅᕈᓐᓇᕐᓂᖅ ᓄᓇᕘᓕᒫᒧᐊᖓᕗᖅ. 

 

ᓇᒻᒥᓂᖃᖅᑎᐅᕗᖓ. ᐱᓇᓱᖃᑕᐅᒍᓐᓇᕆᕗᖓ ᐃᑯᒻᒪᖅᑯᑎᓕᐅᖅᑎᐅᖃᑕᐅᓂᕐᒧᑦ? 

ᐃᑯᒻᒪᖅᑯᑎᓕᐅᕈᓐᓇᐅᑎᒃ ᐊᑐᐃᓐᓇᐅᕗᖅ ᑭᓯᐊᓂ ᐃᒡᓗᖁᑎᖃᖅᑐᓄᑦ ᐊᒻᒪᓗ ᓄᓇᓕᓐᓂ 

ᕼᐋᒻᓚᕆᔭᐅᔪᓄᑦ ᓄᓇᓕᓐᓂ ᐊᑐᓂ. ᖁᓪᓕᒃᑯᑦ ᐃᓚᒋᐊᕆᔪᒫᕐᓂᐊᖅᐳᑦ ᐃᑯᒻᒪᖅᑯᑎᓕᐅᖏᓐᓇᕈᑎᒥᓂᒃ 

ᐊᓯᖏᓐᓄᑦ ᐱᔨᑦᑎᖃᑦᑕᖅᑕᒥᓄᑦ 2018-ᖑᓕᖅᐸᑦ. 

 

ᖃᓄᐃᑦᑐᑦ ᐃᑯᒻᒪᖅᑯᑎᓕᐅᕈᑎᑦ ᐊᑐᕈᓐᓇᖅᐸᑦ ᐃᑯᒻᒪᖅᑯᑎᓕᐅᕈᓐᓇᐅᑎᒥ?  

ᐃᑯᒻᒪᖅᑯᑎᓕᐅᖏᓐᓇᕈᑕᐅᔪᑦ ᓴᓇᓯᒪᓂᖃᕆᐊᖃᕐᓂᐊᖅᐳᑦ ᑕᐃᔭᐅᔪᒥᒃ ᐃᑯᒪᓕᐅᕈᑎᕋᓛᖃᖅᑑᓪᓗᑎᒃᕐ, 

ᓲᕐᓗ ᐊᓄᕆᒧᐊᖓᔪᐃᑦ ᐊᒻᒪ ᓯᕿᓂᕐᒧᐊᖓᔪᐃᑦ ᐊᒻᒪᓗ ᐃᑯᒻᒪᖅᑯᑎᓕᐅᕈᓐᓇᕐᓂᖃᕐᓗᑎᒃ 10 ᑭᓗᐊᓂᒃ 

ᑐᖔᓄᑐᐃᓐᓇᖅ. ᑭᓯᐊᓂᓕ ᖁᓪᓕᒃᑯᑦ ᐃᓱᒪᖅᓴᖅᓯᐅᕐᓂᐊᖅᐳᑦ ᐊᓯᐊᑎᒍᑦ 

ᐃᑯᒻᒪᖅᑯᑎᓕᐅᕈᓐᓇᐃᓐᓇᕈᑎᓂᒃ ᓇᓪᓕᑭᑕᕐᓗᒋᑦ ᕿᒥᕐᕈᔭᐅᓗᑎᒃ. ᐅᖃᓕᒫᕈᓐᓇᖅᐸᑦ ᖁᓪᓕᒃᑯᑦ 

ᐅᐊᔭᓕᕆᓂᕐᒧᑦ ᑲᓲᑎᓂᖃᕐᓂᕐᒧᑦ ᐱᔭᕆᐊᖃᖅᑎᑕᐅᔪᖁᑎᖏᑦ ᑐᑭᓯᒃᑲᓐᓂᕈᒪᒍᕕᑦ.  

  



 

ᐊᐱᖅᓱᖅᑕᐅᑲᑕᖃᑦᑕᖅᑐᑦ 

ᐃᑯᒻᒪᖅᑯᑎᓕᐅᕈᓐᓇᓂᕐᒧᑦ 

ᐱᓕᕆᔾᔪᑎᑦ  

  

 

ᑮᓇᐅᔭᓂᑦ ᖃᔅᓯᓂᒃ ᐃᑯᒻᒪᖅᑯᑎᓕᐅᕈᓐᓇᖅᑎᑕᐅᔪᑦ ᐱᐅᖅᓱᐊᕈᓐᓇᕈᓇᐅᕙᑦ?  

ᐃᑯᒻᒪᖅᑯᑎᓕᐅᕈᓐᓇᐃᓐᓇᐅᑎᑦ ᐊᔾᔨᒌᓐᖏᑦᑑᑎᒻᒪᕆᐅᒻᒪᑕ ᐃᑯᒻᒪᖅᑯᑎᒋᔭᐅᔪᒪᔪᓪᓗ ᐊᔾᔨᒌᒐᑎᒃ, 

ᒫᓐᓇᒃᑯᑦ ᒥᔅᓴᐅᓯᔭᕋᔅᓴᐅᖏᑦᑐᖅ ᖃᔅᓯᓂᒃ ᑮᓇᐅᔭᖅᑐᓐᖏᓂᖅᓴᐅᒐᔭᕐᒪᖔᑕ ᐱᖃᑕᐅᔪᑦ. ᐱᖃᑕᐅᔪᑦ 

ᓇᒻᒥᓂᖅ ᖃᐅᔨᒋᐊᕆᐊᖃᕋᔭᖅᐳᑦ ᑮᓇᐅᔭᖅᑐᓐᖏᓂᖅᓴᐅᔪᓐᓇᕈᑎᒥᓂᒃ ᖃᐅᔨᓴᕆᐊᕐᓗᑎᒃ.  

 

ᖁᓪᓕᒃᑯᑦ ᐊᑭᓖᒐᔭᖅᐸᑦ ᐃᑯᒻᒪᖅᑯᑎᓕᐅᕈᓐᓇᐃᓐᓇᕈᑏᑦ ᐋᖅᑭᑦᑕᐅᓂᖏᓐᓂᒃ?  

ᖁᓪᓕᒃᑯᑦ ᐊᑭᓖᔾᔮᓐᖏᑦᑐᑦ ᐃᑯᒻᒪᖅᑯᑎᓕᐅᕈᓐᓇᐃᓐᓇᕈᑎᓂᒃ ᐱᖃᑕᐅᔪᖁᑎᒋᔭᒥᓄᑦ. ᐱᖃᑕᐅᔪᑦ 

ᑲᒪᒋᔭᖃᕋᔭᖅᐳᑦ ᓂᐅᕕᕐᓂᕐᒥᒃ, ᐋᖅᑭᔅᓱᐃᓂᕐᒥᒃ, ᓱᕋᒃᓯᒪᔪᓕᕆᓂᕐᒥᒃ ᓄᑖᖑᕆᐊᕆᓂᕐᒥᓪᓘᓐᓃᑦ 

ᐃᑯᒻᒪᖅᑯᑎᓕᐅᕈᓐᓇᐃᓐᓇᖁᑎᒋᔭᒥᓂᒃ. 

 

ᖁᓪᓕᒃᑯᑦ ᖃᐅᔨᒪᔭᖃᖅᐹᑦ ᐃᑯᒻᒪᖅᑯᑎᓕᐅᖏᓐᓇᕈᑎᓂᒃ ᐱᕕᐅᔪᓐᓇᕋᔭᖅᑐᓂᒃ?  

ᖁᓪᓕᒃᑯᑦ ᓇᓗᓇᐃᕆᔪᓐᓇᖅᑎᑕᐅᓐᖏᓚᑦ ᐃᑯᒻᒪᖅᑯᓕᐅᖏᓐᓇᕈᑎᓂᒃ ᐱᕕᐅᔪᓐᓇᖅᑐᓂᒃ. 

ᓂᐅᕕᕈᒪᒐᔭᖅᑐᑦ ᓇᒻᒥᓂᖅ ᖃᐅᔨᓴᕆᐊᖃᕋᔭᖅᐳᑦ ᐃᑯᒻᒪᖅᑯᑎᓕᐅᖏᓐᓇᕈᑎᓂᔅᓴᓂᑦ.  

 

ᖃᓄᖅ ᐊᖏᑎᒋᖃᕈᔪᑉᐸᑦ ᐃᒡᓗᒋᔭᒥ ᐃᑯᒻᒪᖅᑯᑎᓕᐅᖏᓐᓇᕈᑏᑦ? 

ᐃᒡᓗᒋᔭᒥ ᐃᑯᒻᒪᖅᑯᑎᓕᐅᖏᓐᓇᕈᑎᑦ ᐃᑯᒻᒪᖁᑎᓕᐅᕋᔪᑦᑕᖅᐳᑦ 1 ᑭᓗᐊᑦ ᐊᒻᒪ 4 ᑭᓗᐊᑦ (kilowatts) 

ᐊᑯᓐᓂᖓᓂ. ᐊᖏᑎᒋᓛᖅ ᐱᔪᓐᓇᖅᑎᑕᐅᔪᖅ ᐃᑯᒻᒪᖅᑯᑎᓕᐅᕐᓂᖃᕐᓂᒃᑯᑦ 10 ᑭᓗᐊᖑᕗᑦ (kilowatts).  

 

ᐊᑦᑕᕐᓇᓗᐊᕋᔭᖅᐹ ᓇᒻᒥᓂᖅ ᐋᖅᑭᔅᓯᔭᕆᐊᔅᓴᖅ ᐃᑯᒻᒪᑯᑎᓕᐅᕈᓐᓇᐃᓐᓇᕈᑎᒥᒃ ᐃᒡᓗᒋᔭᕐᓂ?  

ᐱᖃᑕᐅᔪᒪᔪᑦ ᐋᖅᑭᔅᓱᖅᑕᐅᖁᔭᐅᕗᑦ ᐸᐃᑉᐹᖁᑎᓕᒻᒧᑦ ᐃᑯᒻᒪᖅᑯᑎᓕᐅᖏᓐᓇᕈᑎᓂᒃ ᐋᖅᑭᔅᓱᐃᔨᓂᑦ. 

ᐱᖃᑕᐅᔪᑦ ᒪᓕᒋᐊᖃᖅᑎᑕᐅᕗᑦ ᖁᓪᓕᒃᑯᑦ ᐅᐊᔭᓕᕆᓂᒃᑯᑦ ᑲᓲᑎᓂᕐᒧᑦ ᐱᔭᕆᐊᖃᖅᑎᑕᐅᔪᓂᒃ 

ᐃᑯᒻᒪᖅᑯᑎᑦ ᐱᐅᑦᑎᐊᖁᓪᓗᒋᑦ ᐊᑦᑕᓇᓐᖏᓪᓗᑎᓪᓗ ᖁᓪᓕᒃᑯᑦ ᐃᖅᑲᓇᐃᔭᖅᑎᖏᓐᓄᑦ 



 

ᐊᐱᖅᓱᖅᑕᐅᑲᑕᖃᑦᑕᖅᑐᑦ 

ᐃᑯᒻᒪᖅᑯᑎᓕᐅᕈᓐᓇᓂᕐᒧᑦ 

ᐱᓕᕆᔾᔪᑎᑦ  

  

 

ᑕᖅᑳᓂᒥᐅᑕᓄᓪᓗ. ᐱᖃᑕᐅᔪᒪᔪᑦ ᑐᓐᓂᕆᔭᕆᐊᖃᖅᐳᑦ ᐱᔪᒪᔾᔪᑎᒥᒃ ᖁᓪᓕᒃᑯᓐᓄᑦ ᓂᐅᕕᓚᐅᖅᑎᓐᓇᒋᑦ 

ᐋᖅᑭᔅᓱᐃᓗᑎᓪᓗ ᑭᓱᑐᐃᓐᓇᕐᓂᒃ ᐊᑐᕐᓂᐊᖅᑐᓂᒃ. 

 

ᓯᓚᒻᒧᐊᖓᔪᒥᒃ ᖃᒥᑎᕈᑎᖃᕆᐊᖃᕋᔭᖅᐳᖓ? 

ᐃᑯᒻᒪᖅᑯᑎᓕᐅᖅᑎᖁᑎᒋᔭᐅᔪᑦ ᓯᓚᒻᒧᐊᖓᔪᒥᒃ ᖃᒥᑎᕈᑎᖃᐃᓐᓇᕆᑐᓐᖏᑦᑐᑦ. ᐃᑯᒻᒪᖅᑯᑎᓕᐅᖅᑏᑦ 

ᐊᓯᓐᖑᕈᑎᒥᒃ ᖃᓪᓗᓈᑎᑐᑦ ᑕᐃᔭᐅᔪᒥᒃ ᒪᓕᓐᓂᖃᖅᑐᒥᒃ ᒪᓕᒋᐊᖃᖅᑎᑕᐅᔪᓂᒃ ᑕᐃᒫᒍᓐᖏᑦᑐᖅ 

ᐃᖏᕐᕋᓂᖃᖁᓪᓗᒍ ᖁᓪᓕᒃᑯᑦ ᐅᐊᔭᖁᑎᖏᓐᓄᑦ. ᑕᒪᓐᓇ ᑕᐃᔭᐅᒻᒥᔪᖅᑕᐅᖅ 

ᑕᐃᒫᒍᓐᖏᑦᑐᖅᓯᐅᖅᑕᐃᓕᒍᑎᒥᒃ. ᐃᑯᒻᒪᖅᑯᑎᓕᐅᖅᑏᑦ ᖃᐅᔨᒋᐊᖅᑐᔅᓴᐅᕗᑦ ᐋᖅᑭᔅᓱᐃᔨᖁᑎᒥᓂᒃ 

ᐸᐃᑉᐹᖁᑎᓕᒻᒥᒃ ᑕᒪᓐᓇ ᒪᓕᑦᑕᐅᑦᑎᐊᕋᓗᐊᕐᒪᖔᖅ ᐊᒻᒪᓗ ᑕᐃᒫᒍᓐᖏᑦᑐᖅᓯᐅᑕᐃᓕᒍᑎᖏᑦ 

ᖃᓄᐃᓕᖓᖔᕈᓐᓇᖅᑎᑕᐅᓯᒪᖁᓪᓗᒋᑦ. ᐅᖃᓕᒫᕈᓐᓇᖅᐸᑦ ᖁᓪᓕᒃᑯᑦ ᐅᐊᔭᓕᕆᓂᕐᒧᑦ ᑲᓲᑎᓂᖃᕐᓂᕐᒧᑦ 

ᐱᔭᕆᐊᖃᖅᑎᑕᐅᔪᖁᑎᖏᑦ ᑐᑭᓯᒃᑲᓐᓂᕈᒪᒍᕕᑦ. 

 

ᓇᖕᒥᓂᖅ ᐆᒻᒪᖅᑯᑎᒋᓂᐊᖅᑕᓐᓂᒃ ᐊᑐᕈᓐᓇᖅᐳᖓ ᖃᒥᙵᖅᑎᓪᓗᑕ? 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᓕᖅᓱᐃᔨᓂᒃ ᐊᑐᖅᑎᑦᑎᔪᓐᓇᙱᑦᑐᑦ ᓇᖕᒥᓂᖅ ᐆᒻᒪᖅᑯᑎᖃᕐᕕᖕᒥ 

ᖃᒥᙶᖅᑎᓪᓗᒋᑦ. ᐅᓗᕆᐊᓇᕐᒪᑦ ᐆᒻᒪᖅᑯᑎᓕᕆᔨᑦ ᓱᕋᒃᓯᒪᔪᓂᒃ ᓴᓇᔭᕆᐊᖃᖅᑎᓪᓗᒋᑦ 

ᖃᐅᔨᒪᙱᓪᓗᑎᒃ ᐊᖅᑯᑖ ᓱᓕ ᓴᙱᓂᖃᕐᓂᖓᓂ. ᐆᒻᒪᖅᑯᑎᒧᑦ ᖃᐅᔨᓴᕈᑎᓖᑦ ᐊᑭᓕᖅᓱᐃᕙᒃᑐᑦ 

ᐃᓕᓯᔭᕆᐊᖃᕋᔭᕐᒪᑕ ᐆᒻᒪᖅᑯᑎᒥᒃ ᐊᓯᐊᓄᐊᖅᑎᑦᑎᑦᑕᐃᓕᒪᔾᔪᑎᒥᒃ ᐱᓕᕆᔾᔪᑎᒥᒃ 

ᖃᒥᑎᑦᑎᑲᐅᑎᒋᔪᓐᓇᖅᑐᒥᒃ ᐊᑭᓕᖅᓱᐃᔨᐅᑉ ᐆᒻᒪᖅᑯᑎᖃᕐᕕᖏᓐᓂ ᖃᒥᑦᑐᖃᖅᑎᓪᓗᒍ.  

 

ᐃᑯᒻᒪᖅᑯᑎᓕᐅᕈᓐᓇᖅᑎᑕᐅᔪᑦ ᓇᓕᒫᖓᔪᖅᓯᐅᑎᒥᒃ ᓯᕿᓐᖑᔭᐅᔭᖃᕆᐊᖃᕋᔭᖅᐸᑦ? 

ᖁᓪᓕᒃᑯᑦ ᐋᖅᑭᔅᓱᐃᒐᔭᖅᐳᑦ ᓇᓕᒫᖓᔪᖅᓯᐅᑎᓂᑦ ᓯᕿᓐᖑᔭᐅᔭᕐᓂᒃ ᓇᐃᓴᐅᑎᓕᐅᕈᑕᐅᒐᔭᖅᑐᓂᒃ 

ᐃᑯᒻᒪᖅᑯᑎᓕᐅᕈᑕᐅᔪᓂᒃ. ᑕᒪᑐᒨᓇ ᐱᔭᕆᐊᑭᓕᒍᑕᐅᒐᔭᖅᐳᖅ ᐃᑯᒻᒪᖅᑯᑎᓕᐅᕈᑎᑖᕈᒪᒐᔭᖅᑐᓄᑦ. 

  



 

ᐊᐱᖅᓱᖅᑕᐅᑲᑕᖃᑦᑕᖅᑐᑦ 

ᐃᑯᒻᒪᖅᑯᑎᓕᐅᕈᓐᓇᓂᕐᒧᑦ 

ᐱᓕᕆᔾᔪᑎᑦ  

  

 

ᖃᓄᖅ ᐃᓚᐅᔪᓐᓇᖅᐳᖓ ᐃᑯᒻᒪᖅᑯᑎᓕᐅᖅᑎᐅᖃᑕᐅᓂᕐᒧᑦ? 

ᐅᖃᓕᒫᕈᓐᓇᖅᐸᑎᑦ ᓇᓗᓇᐃᔭᖅᓯᒪᔪᖅ ᐃᓕᖅᑯᓯᐅᔭᕆᐊᖃᕋᔭᖅᑐᖅ ᐃᑯᒻᒪᖅᑯᑎᓕᐅᖅᖃᑕᐅᔪᒪᓂᕐᒧᑦ.  

 

ᖃᔅᓯᑦ ᐃᑯᒻᒪᖅᑯᑎᓕᐅᖅᑎᐅᖃᑕᐅᔪᓐᓇᖅᑎᑕᐅᕙᑦ?  

ᖃᔅᓯ ᐃᑯᒻᒪᖅᑯᑎᓕᐅᖅᑎᐅᒍᓐᓇᖅᑎᑕᐅᒻᒪᖔᑕ ᑭᓪᓕᖃᖅᑎᑕᐅᕗᖅ. ᑕᒪᓐᓇ ᖃᔅᓯᐅᔪᓐᓇᕐᓂᖏᑦ 

ᒪᓕᒃᑲᔭᖅᐳᖅ ᐃᑯᒻᒪᖅᑯᑎᓕᐅᕈᑕᐅᔭᕆᐊᖃᖅᑐᓂᒃ ᓄᓇᓕᓐᓂ ᐊᑐᓂ. ᐊᖏᖅᑕᐅᔪᖃᒃᑲᓐᓂᕋᔭᓐᖏᑦᑐᖅ 

ᐱᖃᑕᐅᔪᒪᔪᓂᒃ ᑭᓪᓕᒋᔭᐅᔪᖅ ᑎᑭᑕᐅᓯᒪᓕᕈᓂ. ᖁᓪᓕᒃᑯᑦ ᕿᒥᕐᕈᐃᓐᓇᕐᓂᐊᖅᐳᑦ ᑕᒪᑐᒥᖓ 

ᑭᓪᓕᓕᐊᖑᓯᒪᔪᓂᒃ ᑖᕗᓐᖓᓕᒫᖅ. ᐅᖃᓕᒫᕈᓐᓇᖅᐸᑦ ᖁᓪᓕᒃᑯᑦ ᐅᐊᔭᓕᕆᓂᕐᒧᑦ ᑲᓲᑎᓂᖃᕐᓂᕐᒧᑦ 

ᐱᔭᕆᐊᖃᖅᑎᑕᐅᔪᖁᑎᖏᑦ ᑐᑭᓯᒃᑲᓐᓂᕈᒪᒍᕕᑦ. 

 

ᐊᑭᓕᕆᐊᓕᑦᑕᖃᖅᐹ ᐃᑯᒻᒪᖅᑯᑎᓕᐅᖅᑎᐅᖃᑕᐅᔪᒪᓂᕐᒧᑦ? 

ᐊᑭᓕᕆᐊᓕᑦᑕᖃᖅᑎᑕᐅᓐᖏᓚᖅ ᑕᒪᑐᒧᖓ ᐃᑯᒻᒪᖅᑯᑎᓕᐅᖅᑎᐅᖃᑕᐅᓂᕐᒧᑦ. ᑭᓯᐊᓂᓕ 

ᕿᒥᕐᕈᔭᐅᓂᕐᒧᑦ ᐊᑭᓕᕆᐊᑦᑕᖃᖅᐸᓐᓂᐊᖅᐳᖅ ᐱᓕᕆᖃᑕᐅᔪᓄᑦ. ᑕᒪᓐᓇᓗ ᐊᑭᓕᕆᐊᓕᒃ ᒪᓕᒃᑲᔭᖅᐳᖅ 

ᐃᑲᕐᕋᓕᐊᓂᒃ ᖁᓪᓕᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᕿᒥᕐᕈᓂᖏᓐᓄᑦ.  

 

ᖁᓪᓕᒃᑯᑦ ᐃᑲᔫᑎᖃᖅᑎᑦᑎᓂᐊᖅᐹᑦ ᐱᖃᑕᐅᔪᒪᒐᔭᖅᑐᓄᑦ ᐃᑯᒻᒪᖅᑯᑎᓕᐅᖅᑎᐅᓂᕐᒧᑦ?  

ᖁᓪᓕᒃᑯᑦ ᐃᑲᔫᑎᑕᖃᓐᖏᓚᑦ ᐃᑯᒻᒪᖅᑯᑎᓕᐅᖅᑎᐅᔪᒪᔪᓄᑦ.  

 

ᓇᑭᑦ ᑐᑭᓯᒋᐊᕈᑎᓂᒃ ᐱᔪᓐᓇᖅᐳᖓ ᐃᑯᒻᒪᖅᑯᑎᓕᐅᖅᑎᐅᓂᕐᒧᑦ? 

ᖃᐅᔨᒋᐊᒃᑲᓐᓂᕐᕕᔅᓴᐅᔪᖅ ᖁᓪᓕᒃᑯᑦ ᐃᑯᒻᒪᖅᑯᑎᓕᐅᖅᑎᐅᒍᓯᖓᓂᒃ ᓯᕙᓂᕐᓗᑎᑦ 1-866-710-4200 

ᖃᕆᔭᐅᔭᒃᑯ ᖃᐅᔨᒋᐊᕐᓗᑎᓪᓘᓐᓃᑦ www.qec.nu.ca. 

http://www.qec.nu.ca/

